Legebiltzarreko Erregelamenduko 130. artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin toki ogasunek transferentzia arrunten bidez Nafarroako tributuetan parte hartzeko duten funtsaren zenbatekoa eta banaketa 2017ko aurrekontu-ekitaldirako ezartzen dituen Foru Lege proiektuari aurkezturiko zuzenketa. Proiektu hori 2016ko azaroaren 14ko 134. Nafarroako Parlamentuko Aldizkari Ofizialean argitaratu zen.

1. zuzenketa

NAFARROAKO ALDERDI POPULARREKO FORU PARLAMENTARIEN ELKARTEA

AURKEZTUA

7. artikuluari bosgarren idatz-zati bat gehitzeko zuzenketa. Hona testua:

“5. Artikulu honen 3. idatz-zatian jasotako konpentsazioak baliogabetu edo atxiki eginen dira kasu hauetan: 

a) Nafarroako Sinboloei buruzko 24/2003 Foru Legea urratzen denean kasu hauetan: 

– Udaletxeko fatxadan zintzilik jarrita ez daudenean legez aurreikusitako banderak. 

– Udalaren edozein eraikin edo instalaziotan, bai eta bide publikoan ere, beste herrialde, autonomia erkidego edo toki entitate batzuetako banderak zintzilik jarrita izatea, salbu eta Nafarroako Sinboloei buruzko Foru Legearen 8.3 artikuluan aurreikusitako kasuetan. 

b) Sinbologia frankistak erakusteari edo mantentzeari buruz araututakoa ez betetzea; sinbologia horiek abenduaren 26ko 52/2007 Legearen 15. artikuluan daude jasota, hau da, gerra zibilean eta diktaduran jazarpena edo indarkeria pairatu zutenen eskubideak onartzen eta zabaltzen dituen, eta haien aldeko neurriak ezartzen dituen Legean. 

c) Azaroaren 26ko 33/2013 Foru Legearen 11. artikulua ez betetzea (33/2013 Foru Legea, 1936ko kolpe militarraren ondorioz eraildako eta errepresioaren biktima izandako Nafarroako herritarrei errekonozimendua eta ordain morala ematekoa)". 

d) Era berean, konpentsazioak baliogabetu edo atxiki eginen dira, prozedura berbera betez, honako kasu hauetan: 

– Lokalak edo eraikin publikoak entitate edo kolektiboei laga ondoren, indarkeria laguntzeko edo terrorismoaren, talde terroristen edo legez kanpoko erakundeen apologia egiteko edo haiei gorazarre egiteko egoerak gertatzen badira bertan. 

– Aurreko ataleko edukiekin lotura duten pintaketak, afixak, sinboloak edo elementuak jartzen direnean. 

– Lokal edo eraikin publikoetan egiten diren ekintzetan terrorismoaren biktimen memoriari laido egiten bazaio, haien eta haien senitartekoen kontrako ospe-galtzea, gutxiespena, umilazioa eraginez. 

e) Lege-urratzea noiz frogatzen den, ekitaldi horretan berean jaso beharreko ordainketa osoa baliogabetu edo atxikiko da. Horretarako, Nafarroako Gobernuak baliogabetze edo atxikitzeko prozedura irekiko du, eta udalari lege-urraketa jakinaraziko zaio; betiere, alegazioak egiteko epe bat eman beharko zaio ukitutako entitateari. Prozedura hori amaituta, toki entitateak ez baditu itzultzen eskatutako konpentsazio guztiak, Nafarroako Gobernuak funts orokorraren kargura konpentsatuko du.

